
Gotina 

komîteya nivîsgeha YEKÎTÎ

Yek ji biryarên kongirê pêncan yê siyasî Kurdî partiya me; partiya Yekîtî ya Kurdî li Sûrî, ko divê em bixebitin ko belavokek siyasî bi navê partiyê bi zimanê Kurdî, zaravê Kurmancî derxin. Çimkî gelek kêmaniyê me –wek partî û wek tevger- div î warî de hene, gerek em wan kêmaniyan çareserbikin, nexasin wek tê zanîn ziman di rewşek taybet de, wek rewşa milletê Kurd li Sûrî, ko bi dehê salan siyaseta tunekirina wî hatiye ajotin û hîn jî berdewame nasname ye. 

Ji bo vê sedemê ya serekê û hin sedemên din kongirê pênca yê partiyê li ser vê kêşê rawestiya û ev biryar stand….


	


·  Hilanîna zorê ji ser milê Gelê 
   Kurd
 - Azadiyên Demoqratî û rûmeta 

    mafê mirovan.
· Binavkirina gelê Kurd wek 
   duwemîn Netewe di welêt de
· Biçareserkirina Doza Kurdî 

   wek Doza Xak û Gel



Em hêvîdarin ko wê belavok a me «Yekîtî» bibe find û şemalek ji bo vekirina derge-hên roniyê ji gotara li Sûrî re. û em bawerin ko wê pir kêmani yên me hebin di avakirina vê belavokê de û bi taybetî ji hêla teknîkî û giramatîka zimên, lê em bawerin ko wê xwendeva-nê me  li van kêmaniyan bibûrin ji ber destpêke. Lê em sozê didin ko tae m karibin emê kêmaniyan kêm bikin.

Armanca me û serkirdayetiya partî ko em di demek nêzîk de karibin 
xwendevanê vê belavo-kê pir bikin di nav milletê Kurd de li Sûrî. Û em rexnên hêzên Kurdistanî li Kurdistana bakur û Îranê û Sovyeta berê ji ser xwe hilînin. Ji ber ew rexne di cihê xwe de ne dema ji me re dibêjin ko ew tiştekî li ser helwesta milletê Kurd û tevgera wî ya siyasî li hember rêjîma Sûriyê nizanin, ji ber hemû belavokên me yên siyasî bi zimanê Erebî dertên.

Em hêvî dikin ko belavoka «Yekîtî» karibe helwesta milletê Kurd bi zelalî ragihîne, û xwendevanê xwe bighîne rastiya nerînên partiya me ji hemû bûyerên siyasî di Kurduistana Sûriyê, di Sûriyê, û di devereên cîhanê de, û awayê çareserkirina vê doze û alavên tekoşînê yên ko partî bikar tine div ê qonaxê de.

Emê bixebitin ko hêza gelê xwe şiyar bikin û rûçikên rêjîma şoven û totîlîtar wek heye berçav bikin, bêdudilî, ko ev belavok mil bi mil bi belavoka «Yekîtî» ya  bi zimanê Erebî re bibe rêçnasa doza netewî Kurdî û zimanê gelê Kurd di tekoşîn û kêferata hebûnê û mafê rewa.
«Pirsgirêka Netewî Kurdî» Pirseke Niştimaniye jî!!

Nerînên hemereng derbarî têgeya «Niştimaniyê»de:

Ji bo şirove û zelalkirina vê têgeyê, pêwiste em rawestin li ser hemû helwestên cuda û xwendina wê ya siyasî ji aliyê rêjîma Sûrî ve û Opozisyonên Erebî û Kurdî ve jî, û em em binirxînin, ji ber ku ev bêjeya han bi gelek şêwazan tê danasîn û famkirin.

Helwesta fermî yak u îdyolojiya partiya "Al-Ba`s" pêktîne dide nasîn, çi kesê li ser erda Sûrî dijî tê nasîn weke Ereb, û bingeha vê tiyoriyê simbola partiyê ye, xwediyê ramanê netewî- Erebî ye, û ligor wê dive hemû hemwelatiyên Sûrî di bin vê siyê de bin û karbikin ji bo van "armancên pîroz", û çi netewên jibilî Ereban ve pêwîste xwe asîmîle (bişaftin) bikin, û netewa xwe winda bikin da ku "yekîtiya niştimanî" biparêzin û mafê hemwelatiyê bidestkeve, û bibe endamekî rastî û bisûde di welatê Sûrî de! Bi vî rengî sînorên "netewayetî-niştimaniyê" di hundirê Sûrî de hatin xêz û nîşankirin, û çi kesê, yan jî çi karê ji derveyî vê têgeyê derkeve dibe kar û pilaneke "neniştimanî", û xwediyê wê jî tê tewankirin bi gunehê herî giran, ta carna dighê bidarvekirinê jî.

Dibin sehû û siya van xalên teng de her tişt cihê xwe digre û ta 

radeyekê ku kesek pirsa sedema bihabûnê jî bike, wê gunehê wî  bavêjin bi wê tewanê, û eger hinekan jî nerazîbûna xwe li ser hin 

rewşan dan xuyakirin, di cîde ev kes dij "armancên şoreşê" diraweste û yekîtiya niştimanî li welatê Sûrî dixe bin dare hêrivandinê de, û destên wî girêdayîne bi hêzên biyanî ve ji derve ji bo welat parçe bikin!!?!

Jixwe gava tê ser pirsa netewî «ya Kurdî» nabe ku axaftin jî li ser hebe û dibe pirseke biyanî, çikû ew Kurdan dibînin netewê wek netewek cuda, lêbelê ew wan mêvan û penaber li welatê Sûriyê dibînin, û pêwiste (ligor nerîna wan) ku Kurd rabin û rûnin ji bo vê qenciya wan "duaya" ji wan re bikin!!!

Opozisyona Erebî ya di hundirê Sûrî de, ne gelekî dûrî van helwest û nerîna ye, mebest ew helwesta fermî ya rêjîmêye. Ji ber ku rayê wê bingehê –wek bîr û raman- ji bîrîya Netewî/Erebî hatine zayîn, bi hemû hêzên siysî yên heyî; çi Nasirî, çi çepê Ereb û çi Komonîst be, ji bilî wê jî, ew helwesta (wekheviyê) dibin siya sure Islamê de û xwewindakirina netwî jibo bilinkirina ala Islamî-Irûbî ji aliyên hêzên Islamî ve!!!

Opozisypna Erebî, dibin nave "pêwistiya demoqrasiyê berî her tiştî", di roja îro de, dibêje ku her tişt, pirs, û kêşe bêne rawistandin, ta ku em demoqrasiyê bidestxin, wê çaxê wê hemû pirsgirêk bêne çareserkirin. Loma ew pirsa Kurdî pirseke netewî nabînin, û ji wan re ne giringe û dibêjin dive Kurd alîkarê wan bin ji bo pêkanîna armanca wa ya pêşî, ew jî «Kurd» ji xwe hemwelatiyê Sûrî ne!!!

Ew ji derveyî mafên sivîl ji Kurdan re nabînin, û tevayiya pirsê di kêşeya «vegerandina nasnama ji "Biyaniyan"re»!! û ji bilî wê tu pirsgirêk [wek netewe] li nik Kurdan nînin!.

Li vir em Karin bêjin û hin nerînên erênî destnîşankin, nemaze ew helwesta hin opozisyonên Ereb li derveyî welatê Sûrî, sebaret dîtna wan ji mafên Kurdan re, ev hemû cihê spasiyê ye û cihê rûmetê ye li cem milletê Kurd û hêzên wî yên siyasî.

Tevgera Kurdî vê pirsê çawa dinirxîne?
Bizava Kurdî bi xwe jî ne xwedî helwesteke yekrenge di têgihiştina vê pirsgirêkê de, tevlî ku piraniya mezin ji wan bi nerînek netewî- niştimanî wê dibînin. Lê ya herî nerênî (negative) ku parek ji partiyên me, di buwara pratîkî û kar de, nikarin xwe ji bin siya helwesta opozisyona Erebî derxin.

Di vê xalê de hevdijayetiyek li cem hin partiyan derdibe, di navbera nivîsandin û ware tiyorê û pratîkî de. Û bi rastî ev raştina pirsgirêkê bi vî rengê biçûk û kêm bandorek nerênî li doza Kurdî bi giştî dike, hember opozisyo û ta hember rêjîma Sûrî jî dike û pirsa netewî Kurdî beravêtî dike!.

Û ya herî ne baş û ne durust, helwestên hin partiyên Kurdî ku pirsgirêkê tevî dibînin di destxistina mafên sivîl ya (hemwelatiyên Kurd) û mafê hemwelatî de û tu dozen din ji xeynî wê nakin, wek dozek netewî, ji ber ku ew ne xwediyê stratîcîne di aliyê neteweyetî de, loma ew wê daxwaza netewî di roja îro de pêwist nabînin û çi karê erênî ku ji bo vê armancê pêktê, ew wê şaş dinirxînin û ta di hin helwestan de şerê bi 

xurtî jî dikin, û di baweriya wan de ev kar (herivandine ji yekîtiya niştimanî) re! yak u welat pê pesindare!!! Ango bi nerîna wan tê 

- 2 -

famkirin; Kurd wek millet pêwiste ku bê bişaftin di bin siya vê niştimaniyê de, ango ew taybetmendiya xwe ya netewî, di roja îro de, nedê xuyakirin (çiko welat di bûyerin zehmet re derbas dibe)!!?!

Ji aliyê dî ve hêzin Kurdî din hene ku pirsgirêka Kurdî bi nerînek rast û riyal dinirxînin wek pirsgirêkek Netewî- Niştimanî, û pêwendî û têgeya di navbera wan de ji hev ne cudaye, û ne tenê bi pêvajoya demoqrasiyê ve girêdayîne û peydabûna wê, ji ber ev hêz, milletê Kurd dibînin netewa diduwan û serekî di hundirê Sûrî de û mafên wî yên netewî û destûrî hene ku hevpar be bi netewa Erebî re û bi netewên din re di nava vî welatî de, ta ku Kurd jî êdî bi rastî xwediyê welatê xwe bin bi hemû mafên ku destûreke yasayî ji wan re pêkbîne û pêwistiyên li ser wan jî bêne bi cî anîn. Loma ev rastiya han pêwiste bê diyarkirin, ji bo ku hemû pilan û projeyên ku berî niha li ser Kurdan pêkhatibûn bêne rakirin û ew bi rûmet di welatê xweyî Sûrî  de bijîn, çiko Kurd ji roja roj de li ser zemîn û xaka xwe ne û ne penaber û mêvan in li welatê xwe!! (wek ku rêjîm û faşistên Ereb dinirxînin).

Lewre pirsgirêka netewî –Kurdî, bê goman pirseke niştimaniye û tu mij û moran nayên ser vê rastiyê, ji ber ku Kurd hemwelatiyê Sûrî ne berî ku Kurdistanî bin, û dîroka Sûrî û herêmê ji berî nihave, vê rastiyê diçespîne û darî çavdike.

Loma, em Karin bêjin ku niştimaniya pirsgirêka Kurdî tê çespandin jî gava em biname û daxwazên bozava siyasî Kurdî bişopînin, û ew nerîna şaşî derew ku dixin sukra Kurdan de û wan tawan dikin bi parçebûna Sûrî û  girêdana bi hêzên derve ve, ev helwesta han tê hêrivandin, ji ber Kurd berî her kesî di Sûrî de doza yekîtiya niştimanî dikin û xwedî helwestek zaniest û lîbralin û pêwiste ku rê li pêşiya wan vebe ji avakirin, pêşxistin û geşbûna welatê Sûriyê, ta ku tevlî şaristaniya cîhanê bibe.

Zinar a Erebî
Di 24/6/2008 bîranîneke zor tal û kirêt… 34 sal derbasdibin ser bicih-kirina zinar a Erebî. Lewre di 24/6/ 1974 de serkirdayetiyên partiya Al-Ba`as li Şamê civînbi serokatiya Mûhemmed Cabir Becbûc cîgirê serokê partiya Al-Ba`as û biryara xwe dan nemre 521 bi karanîna zinar a Erebî li Cezîrê –parêzgeha Elhesekê. Li dor milyonek Donim ji jotyarên Kurd standin û dan hezarên malbatên Ereb yên ko wan ew ji parêzgeha "Elreqqa" anîne û 39 gund ji wan re avakirin li ser sînorên Serxet û Binxetê (Sûrî û Tirkî». Zinar a Erebî, bi rastî, mezintirîn projeyên şofînî derheqa Kurdan de bikar bûye; bi hezaran cotyarên Kurd man bê xak… û koka armanca wan ew bû ko Kurdan mişext bikin, wan ji cihê wan rakin û wan ji mirovên wan cuda bikin, ji milletê wan li pişt sînor, bi vî dîwarê Erebî, bi ve zinare Maf namire, çiqas sal di ser re herin, nemaze gava bi hezaran xwedanê wî mafî bi dû de ne, doze dikin, xebatê dikin… û wê rojek bê ko ew xaka şêrîn li xwediyen xwe yen resen vegere ..u nezik ne dur 

Zuhayî û siyasetên abûrî yên neberpirsiyar
Di dewletek wek Sûriyê de, ko çandinî sitûna aborî û iconomî ya sereke ye, helbet di salên zuhayê de wê rewşên aloz û zehmet bên, nexasim ko rêjîma desthilatdar rêjîmeke totalîtar wek rêjîma Sûriyê be, ji ber ko totalîtarîzm bi xwe, dehên alozî û kirîzên siyasî, civakî û çandî bi xwe re tine, ji ber ko ew li ser hemû cûrên zilm û sitem û xerabiyê ava dibe. Û em bawerin ko ew bi alavên xweyî taybet tucar nikare kirîz, alozî û kêşên civakê û dewletê çareserbike. Û ji ber vê sedemê divê bizav û tevgera netewî bixebite ko guhertinên demoqrat pêkbîne. Çimkî ko rêjîmek demoqrat peyda nebe wê kêşe û kirîzên civakî, çandî û siyasî her bimînin.

Wek nimûne ko totalitarîzm nikare tu kêşe û kirîzan çareserbike. Em dikarin bêjin ko di salek zuhayî awarte de, wek salaîsal, gerek desthilatdar bixebitiya ko ziyan û zehmetiyên aborî yên bi ser millet de tên, sivik bikra û alîkarî bikra, da ko millet bi kêmtirîn zehmetî ev sal derbas bikira, lê tiştê ko desthilatdar a Sûrê dike berevajî vê rastiyê ye û ew bi xwe bûye bargiranî ji millet re, bi siyaseta xwe ya çewt û şaş û ne berpirsiyar, ko hiştiye zehmetî û zuhayî û kirîzên millet hîn girantir bibin. 

Di vê sala zuha û zehmet dene gerek bû ko desthilat rahişta şûrê buhayê, û ne gerek bû ko buhayê mazot û benzîn û eletrîkê bilind bikra heger çiqas ziyan dewletê hilgirta, ji ber di welatên biyaniyan de dewlet xwe deyndar dikin ta ko pariyê nanê milletê xwe bipazêze, û milletê xwe nexe êş û azarî û zehmetiyan.

Lê ji ber ko ev rêjîm tucarî di berjewendiyên milletê xwe de raman û mijûl nebûye, û ji ber tim millet control kiriye di rêça makîna ewlekariyê û zorê, û tucar di razî kirina millet de ne xebitiye.

Bera rêjîma "Bais" zanibe ko kontrolkirina millet di rêça zorê û hêzê ewlekariyê de sînorê wê heye û milletê Sûrî wê demek dirêjtir vê zilm û bindestiyê derbas neke û eger rêjîm hîn bawere bi 

meteloka ko dibêje: «Sehê xwe birçî bike wê bide pey te», ew şaşe, ji ber em bawerin ko gelên Sûriyê  bi Ereb û Kurd û Aşûriyên xwe ve vê zordestiyê qebûl nakin, û wê bergêriyê bike di ber mafê xwe yê mirovanî û netewî û demoqratî de, û pir nêzîk wê zincîra bêdengiyê bişkîne.

Em rêjîma totalîtar a Bais agahdar dikin, eger ew ji vansiysetên 

çewt û xirab bilez venegere wê di ayinde nêzîk serhildanin birçîbûnê birêkevin û wê rewşaaramiya derew biherife û hilweşe. 

Polîs

Dimso

Polîs kiye?

Polîs di yasayên cîhanî de karmendeke wek her karmendên din yên welêt, ko erkên wî parastina welat û naveroka welat; wek mirov, yasa, jîngeh, sînor û .....h.d

Ev polîs mûçê xwe destine hember karên ko araseyî welatê xwe dike bê zexelê, kêmanî û nexoşî.

Lê ka em binêrin polîsên welatê me çi rêz û qîmet ji mirov û welatê xwe re digre. Ji destpêka ev mirov dema berê xwe dide vî karî dide ber cave xwe ko di demek zû de têr bixwe û bibe zengîn, bi çi rengî be û di kîjan riyê re be.

Ta em Karin navê wî bikin xwediyê darê sitûr; çinkû, yasayên welêtev derfet dane vî mirovî, ko çi bike, û çi bibe, û çi bêje jê re dimîne û ew xwedî mafe.

Dema efserê xwe razîke welat bi ax û avê ve jê re ye! Û welat û mirov bêndereke bê sînorin ji wî û meznê wî re, lewre em û jin û zarwên xwe ji nav cih, sih, dar, kinc û rengê polîs ditirsin, û berîkên xwe jê re vedikin û sere xwe jê re xûz dikin wek ko serokê wî dixwazin û em fêrî serxûziyê kirine. 

Goristana saxan

Dimso 

Li hemî welatên cîhanê dema felaketek, nexweşiyek yan barovek bi ser wan de tê, desthilatdarên wan welatan hemi hêzên xwe amade dikin û alîkariyê arasey milletê xwe dikin û alîkariyê ji cîhanê û ji der û dorê xwe jî dixwazin.

Lê div ê sala tengî û biçîbûn û kêm tariyê de, ka em binerin bê desthilat darên me çi dikin û bi çi erkî dirabin? Nimûnek ji wê alîkariyê li herêma Dêrikê pêk tê, ew jî eve: fermandarê herêma Dêrikê û cîgirê wî hemi hêzên xwe hayedar kirin ko nehêlin kemyonên millet sêlakê ji rûbarên Diclê bînin. Û ji bo vê yekê du goristan vekirine. Yek li bajarê Dêrikê û ya dî li ?arûçkê Çilaxa, kemyona ko ji Diclê barkirî tê ewê deh rojan dirawestînin, bar jî jê distînin û deh hezar lîreyên Sûrî bi bihana ko kemyon rê xiradikin. Lê kemyonên ko ji ber deryayê tên kompaniya petrol Rimêlan û bare her yekê 60 Tonne, ew rê xiranakin.

Tê zanîn ko di parêzgeha Hesekê de 600 kemyonên sêlakê hene, bêhtirên wan Kurdin. 

